
Tuskers Point, Aberogwr
Polisi Gosod a Gwerthu Tai’n Lleol
Nod y polisi Gosod a Gwerthu Tai’n Lleol yw sicrhau bod datblygiad newydd Cymdeithas Dai Hafod yn Tuskers Point, Aberogwr yn gynaliadwy ac y bydd yn dod yn rhan o’r gymuned leol.  Bwriad y polisi yw sicrhau bod preswylwyr newydd yn dymuno aros yn yr ardal a dangos ymrwymiad i'r ardal y byddant yn byw ynddi.  Er mwyn cyflawni’r nod, cafodd y polisi gosod a gwerthu tai’n lleol ei ddatblygu a’i gytuno mewn partneriaeth â Chyngor Bro Morgannwg, Cymdeithas Dai Hafod a Chyngor Cymuned Saint-y-brid sy'n cynrychioli trigolion Saint-y-brid. 
Dylai’r rhai sy’n gwneud ceisiadau i Osod a Gwerthu fodloni prif egwyddorion y polisi a chael eu blaenoriaethu yn unol â’r meini prawf canlynol:
Blaenoriaeth 1
Rhoddir blaenoriaeth i’r ymgeiswyr hynny â chysylltiad lleol ag ardal Saint-y-brid.
Bydd diffiniad cysylltiad lleol fel a ganlyn:
• Yn byw yn ward Saint-y-brid ers y 12 mis diwethaf neu 3 o’r 5 mlynedd diwethaf.
• Rhieni neu deulu agos (gweler y nodyn isod) yn byw yn Saint-y-brid.
• Mewn swydd barhaol (neu wrthi’n trosglwyddo i swydd barhaol) yn ardal  Saint-y-brid
• Gadael llety clwm yn Saint-y-brid.
Nodyn:  Mae aelodau teulu agos yn cynnwys gŵr neu wraig, rhieni, mam-guod a thad-cuod, plant, plant maeth hirdymor, wyrion ac wyresau, brodyr a chwiorydd, modrybedd ac ewythrod, a neiaint a nithoedd. Caiff llys-berthnasau a hanner perthnasau eu hystyried yn berthnasau gwaed llawn.
1b) Rhoddir ystyriaeth i ymgeiswyr sydd wedi byw yn Ardal Cyngor Cymuned Saint-y-brid am 12 mis neu fwy os na cheir digon o ymgeiswyr ym Mlaenoriaeth 1.
Blaenoriaeth 2
Os na fydd digon o ymgeiswyr o fewn Blaenoriaeth 1, ymgeiswyr â chysylltiad lleol ag ardaloedd cyfagos Ewenni, Y Wig, Sain Dunwyd, Tregolwyn a Llan-gan, heb fod mewn unrhyw drefn benodol, fydd y nesaf i gael eu hystyried. 
Blaenoriaeth 3
Os na fydd digon o ymgeiswyr wrth ystyried pwyntiau (1), (1b) a (2) uchod, rhoddir y flaenoriaeth nesaf i ymgeiswyr o ardaloedd cynghorau cymuned cyfagos Pen-llin, Y Bont-faen, Llanfair, Llan-faes a Sain Tathan heb fod mewn unrhyw drefn benodol.
Blaenoriaeth 4
Os na fydd rhagor o ymgeiswyr o’r ardaloedd hyn, rhoddir y flaenoriaeth nesaf i ymgeiswyr sy'n byw yn yr ardaloedd cynghorau cymuned gwledig sy'n weddill ym Mro Morgannwg.
Blaenoriaeth 5
Yn y sefyllfa annhebygol lle nad oes digon o ymgeiswyr ym Mlaenoriaeth 1, 2, 3 neu 4, gall gosod a gwerthu gael ei ymestyn i ymgeiswyr Homes4U/Aspire2Own sy’n byw neu’n gweithio yn unrhyw le ym Mro Morgannwg.
Blaenoriaeth 6
Yn ogystal, hoffai'r cyngor cymuned ymestyn cyfle i weithwyr allweddol gael tai fforddiadwy yn yr ardal, gan ffurfio Cam 6.   Gweithiwr allweddol yw rhywun a gyflogir gan y sector cyhoeddus mewn rôl rheng flaen sy'n darparu gwasanaeth cyhoeddus hanfodol ym meysydd iechyd, addysg, gwasanaeth cymunedol a diogelwch y cyhoedd.  Mae hyn yn cynnwys: staff clinigol a gyflogir gan y GIG a’r Awdurdod Lleol; nyrsys meithrin, athrawon, cynorthwywyr cymorth addysgu a darlithwyr addysg bellach; swyddogion yr heddlu, swyddogion traffig a swyddogion cymorth cymunedol; swyddogion carchardai a phrawf; staff tân ac achub; personél Lluoedd Arfog y Weinyddiaeth Amddiffyn, gan gynnwys y Fyddin, y Llynges a’r Llu Awyr Brenhinol; a swyddogion iechyd yr amgylchedd, priffyrdd a chynllunio. 
Sylwer, pan fyddwn wedi mynd trwy restr gyfan Trigolion y Fro yn unol â chamau 1-6 uchod, byddem yn ceisio ehangu'r dalgylch i Sir Pen-y-bont ar Ogwr.  Mae hyn yn golygu y bydd y Cyngor a’r gymdeithas dai yn ceisio ystyried ysbryd y polisi gosod a gwerthu tai’n lleol, gan geisio helpu pobl sy'n gysylltiedig â'r ardal, nad ydynt yn bodloni meini prawf llym y polisi gosod tai’n lleol. Dyma fydd Cam 7.  Cyn cymryd y camau ychwanegol hyn, bydd y Cyngor yn sicrhau bod y gymdeithas dai wedi cymryd pob cam rhesymol i hyrwyddo’r eiddo.
Rhagor o Wybodaeth
O fewn pob un o’r lefelau blaenoriaeth hyn – caiff eiddo rhent eu dyrannu yn unol â pholisi presennol Homes4U, yn ôl blaenoriaeth bandiau ac yn ôl hyd y cyfnod y’u cofrestrwyd gyda Homes4U.  Caiff perchentyaeth cost isel ei henwebu yn nhrefn hyd y cyfnod o amser ar Gofrestr Aspire2Own.
Wrth osod eiddo yn Tuskers Point, Aberogwr byddwn yn paru maint y llety gydag anghenion yr aelwyd, yn unol â pholisïau dyrannu presennol Homes4U.   Ni fydd y gofyniad hwn yn berthnasol yn achos ceisiadau am eiddo Perchentyaeth Cost Isel.  
Nid oes unrhyw beth yn y ddogfen hon sy’n atal ceisiadau newydd i Homes4U neu Aspire2Own.
Mae’r Polisi Gosod a Gwerthu Tai’n Lleol yn cyd-fynd â’r meini prawf cymhwyster ar gyfer eiddo Perchentyaeth Cost Isel.
Rheoli Tai ar gyfer Gosodiadau Newydd
Ar gyfer pob ymgeisydd sy'n byw yn natblygiad Tuskers Point, Aberogwr bydd Swyddogion Tai Cymdeithas Dai Hafod yn:
· Ymgymryd ag ymweliadau â'r cartref. 
· Mynd ar ôl geirdaon ar gyfer tenantiaethau.
Bydd Cymdeithas Dai Hafod yn sicrhau:
· Bod pob ymgeisydd yn aelod o Homes4U.
· Y rhoddir blaenoriaeth i’r ymgeiswyr sydd heb gollfarnau na hanes o ymddygiad gwrthgymdeithasol ac ôl-ddyledion rhent.  

